
BIOTEXNOLOGIK USULLAR ASOSIDA SIFATLI POMIDOR YETISHTIRISH IMKONIYATLARI VA ISTIQBOLLARI
Keyingi yillarda fan – texnika yutuqlaridan foydalanish asosida insoniyat oldida turgan muammolarni bartaraf etishga qaratilgan ilmiy – tadqiqot ishlari kulami tobora kengayib bormoqda. Shu bilan bir qatorda unga mos tarzda yechimini kutayotgan muammolar ham ko’paymoqda. Hozirgi kunda qishloq xo’jaligi ekinlarining hosildorligini oshirish, o’simliklarni har xil noqulay omillar ta’siri ostida o’sib – rivojlanish xususiyatini oshirish dolzarb masalalardan biri hisoblanadi. Ularning yechimi sifatida biotexnologik usullardan foydalanib o’simliklarning o’sishi va rivojlanishiga ijobiy ta’sir kursatadigan biopreparatlar yaratishni ko’rsatishimiz mumkin. Respublikamiz sharoitida tomatdoshlar oilasi vakillaridan biri pomidor o’simligi keng miqiyosda yetishtiriladi. Pomidor ilk bor Amerika materigida kelib chiqqan. Keyinchalik ispanlar Amerikada mustamlakalar o’rnasha boshlaganidan so’ng butun dunyoga tarqalgan. Hozirgi kunda pomidorning juda ko’p navi dunyoning turli mamlakatlarida yetishtiriladi (1 jadval).


1-jadval

Butun dunyoda har yili yetishtiriladigan pomidor miqdori, 

ming tonna hisobida (2010)
	Davlatlar
	Miqdori

	 Xitoy
	41879,7

	 AQSh
	41879,7

	 Hindiston
	11979,7

	 Turkiya
	10052,0

	 Misr
	8544,0

	Boshqa davlatlar
	31416,4

	Dunyoda jami
	145751,5


Pomidor bir yillik o’t o’simlikdir. Pomidor Lycopersicum avlodiga kiradi. Bu avlod 3 ta: pеruan, tukli va oddiy turga bo‘linadi. Ekiladigan navlari oddiy – Lycopersicum esculentum turiga kiradi. Bu oddiy tur ham uchta kеnja: yovvoyi (smorodinasimon va boshqalar), yarim madaniy (noksimon, olxo‘risimon kabi) va madaniy (oddiy, tik o‘sadigan, yirik bargli kabi) turlarga bo‘linadi. Pomidor hozirgi kunga kelib o’zining qimmatli va dietik hususiyatlari sababli butun jahonda eng keng yetishtiriladigan sabzavot ekinlaridan biri hisoblanadi [1,4,6].  

Bu o’simlikni yetishtirishda agrotexnik tadbirlar o’tkazish muddatlariga qarab oynaband issiq xonalarda va ochiq joylarda amalga oshiriladi. Pomidor dalada va issiqxonalarda yetishtirilganda bir qancha kasalliklardan zarar ko’rishi mumkin. Bu o’simliklarni ochiq joylarda yetishtirilganda fitoftorioz, makrosparioz, septarioz, ildiz chrishi, fuzariozli vilt,  bakterial vilt, qora bakterial dog’lanish(kladosparioz) kabi zamburug’li kasalliklar, hamda mozaika, strik va stolbur kabi virusli kasalliklar bilan kasallanadi. 

Issiqxonalarda pomidorlar yetishtirilganda esa asosan kul rang chirish (Botrytis cinerea), fitoftora (Phytophthora infestans), barglarnig go’ng’ir dog’lanishi (Fulvia fulva, Cladosporium), un shudring (Oidium neolycopersici) kabi zamburug’li kasalliklardan aziyat chekadi [3,7,8]. 

Pomidor tuproq unumdorligiga  talabchan ekin. Тuproqda o‘tadigan asosiy jarayonlar biologik jarayonlardir. O‘simliklar hayotida mikroorganizmlarning roli beqiyosdir. Har ikkalasi orasida o‘zaro aloqadorlik bo‘lib, bu aloqadorlik tuproq unumdorligigiga ta’sir ko‘rsatadi. Har bir o‘simlik hayot davrida ildiz atrofiga har xil organik va mineral moddlar ajaratadi. O‘simliklarning vegetatsiya davri uning ildiz sochlari (kokil​lari) hosil qiladi va ularni tashlab yuboradi, bu esa epidermis hujayralarining o‘liklaridir. Bu va boshqa bir qancha elementlar mikroblar uchun ozuqa bo‘lib xizmat qiladi. Bularning hammasi o‘simlik turiga xususiyatlariga va hokozolarga  qarab o‘ziga xos bo‘lgan mik​roorganizmlar to‘plami va ularning miqdorini hosil qilishga sa​bab bo‘ladi.
Mikroorganizmlarning hayotiy faoliyati o‘z navbatida o‘simlikning ildizdan oziqlanishi sharoitini va uning hosildorligini belgilab beradi. Shuni ham aytib o‘tish lozimki, ko‘p sonli jonivorlar orasida o‘simlikka xizmat qilib uning hosildorligini oshiradiganlari ham, o‘simlikka zarar yetkazadi​ganlari ham uchraydi. Хuddi manu shuning o‘zi mikrobli preparat​larga zururiyat tug‘dirdi va foydali mikroorganizmlar asosida preparatlar tayyorlash texnologiyalar ishlab chiqila boshlandi [2,5].
Yuqoridagilardan kelib chiqqan holda aytish mumkin-ki, hozirgi kunda pomidorchilikka zarar keltirayotgan kasalliklar uning hosildorligi, yashovchanligi kabi hususiyatlariga katta zarar keltirmoqda. Shu bois ularga qarshi kurashishning yangi usullarini nazariy – amaliy jihatlarini o’rganish dolzarb masalalardan biri hisoblanadi. 
Pomidorga zarar keltiruvchi kasalliklarga qarshi  zamburug’lar asosida ishlab chiqarilgan “Yer malhami” biopreparatining pomidor o’simligining o’sish hususiyatlariga ta’sirini  mahalliy sharoitda o’rganish bu borada qilinadigan ishlarning eng asosiylaridan biri deyish o’rinli. Shu bois quyidagi yo’nalishlarda ilmiy tadqiqot ishlarini olib borish zarur deb hisoblaymiz:
-  Adabiyotlarni tahlil qilish asosida, bioprepart yaratish, ishlab chiqarish va ulardan foydalanish texnologiyasini nazariy-amaliy asoslarini, bu boradagi dunyo davlatlari tajribasini o`rganish;   

-  Zamburug’lar asosida yaratiladigan “Yer malhami” biopreparatini pomidorning o’sishi va rivojlanishiga tasirini kuzatish va uni tahliliy tekshirish;

-     Olib borilgan tajriba asosida tegishli xulosa va tavsiyalar tayyorlash.

